
				এই পাতাটির মুদ্রণ সংশোধন করা প্রয়োজন। 
ভীম ।
যুধি ।
পঞ্চম অঙ্ক ।
প্রথম দৃশ্য।
صحسہ کیے۔
পাণ্ডব শিবির 1 ( যুধিষ্ঠির ও ভীম )
এত অধৰ্ম্ম কখনই সইবে না । ক্রোধে, ক্ষোভে, শোকে, দুঃখে আমার অন্তরাত্মা দগ্ধ হয়ে গেল ! কি বলব, দুরাচার জয়দ্ৰথ মহাদেবের বরে আমার অবধ্য, তা না হলে আমি এখনি তার পাপের সমুচিত শাস্তি দিতেম। এই গদাঘাতে তার মস্তক চূর্ণ করতেম। ওহ । দুরাত্মা কি সৰ্ব্বনাশই ঘটালে !
হা বৎস অভিমন্ত্য ! তুমি আমাবষ্ট প্রিয়চিকীর্ষীয় চক্রবৃন্থ ভেদ করে, অগণিত দ্রোণসৈন্যমধ্যে প্রবেশ • করেছিলে । কিন্তু আমরা তোমাকে রক্ষা করতে পারলেম না । হায় ! তোমার প্রভাবে শত শত রণদুৰ্ম্মদ, মহাধনুৰ্দ্ধর, অস্ত্রবিশারদ শত্রু নিহত হয়েছে, সপ্তরর্থী সাতবার পরাস্ত হয়েছে – জগৎসংসার তোমার বীরত্বকে প্রশংসা করবে। তুমি বীর: পুরুষ, শক্রবধ করতে করতে প্রাণত্যাগ করেছ—স্বর্গের দ্বার.তোমার জন্য উন্মুক্ত রয়েছে।—কিন্তু আমার ললাটে তুমি হরপণেয় কলঙ্ক-রেখা দিয়ে গিয়েছ। যখন লোকে শুনবে, তুমি আমারই উত্তেজনায় যুদ্ধে গমন করেছিলে ; যখন লোকে শুনবে,

